
07-10-2026 ΟΡΘΡΟΣ  

ΤΕΤΑΡΤΗΣ ΗΧΟΣ Α΄ 

\ Μνήμη τῶν Ἁγίων Μαρτύρων  

Σεργίου καὶ Βάκχου. 

ΕΙΣ ΤΟΝ ΟΡΘΡΟΝ 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος δ΄ 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ, β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ,γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

ΑΠΟΛΥΤΙΚΙΑ 

Ἀπολυτίκιον τῶν Ἁγίων Μαρτύρων  

Ἦχος δ' 

Οἱ Μάρτυρές σου, Κύριε, ἐν τῇ 
ἀθλήσει αὐτῶν, στεφάνους 
ἐκομίσαντο τῆς ἀφθαρσίας, ἐκ σοῦ 

τοῦ Θεοῦ ἡμῶν· σχόντες γὰρ τὴν 
ἰσχύν σου, τοὺς τυράννους κα-
θεῖλον, ἔθραυσαν καὶ δαιμόνων, τὰ 
ἀνίσχυρα θράση· Αὐτῶν ταῖς 
ἱκεσίαις, Χριστὲ ὁ Θεός, σῶσον τὰς 
ψυχὰς ἡμῶν.  

Δόξα Πατρὶ… το ὡς ἄνω.  

Καὶ νῦν… Θεοτοκίον 

Τῇ Θεοτόκῳ ἐκτενῶς, νῦν προσ-
δράμωμεν, ἁμαρτωλοὶ καὶ ταπει-
νοί, καὶ προσπέσωμεν ἐν μετανοίᾳ, 
κράζοντες ἐκ βάθους ψυχῆς∙ 
Δέσποινα βοήθησον, ἐφ ἡμῖν 
σπλαγχνισθεῖσα, σπεῦσον ἀπολ-

λύμεθα, ὑπὸ πλήθους πταισμάτων, 
μὴ ἀποστρέψῃς σοὺς δούλους κε-
νούς∙ σὲ γὰρ καὶ μόνην ἐλπίδα κε-
κτήμεθα. 

Μικρή Συναπτή 

Ἔτι καὶ ἔτι...  

Κύριε, ἐλέησον 

Ἀντιλαβοῦ, σῶσον... 

Κύριε, ἐλέησον 

Τῆς Παναγίας, ἀχράντου... 

Σοί, Κύριε. 

Ὅτι Σὸν τὸ κράτος...  

Ἀμήν. 

Μετὰ τὴν α' Στιχολογίαν 

Καθίσματα Σταυρώσιμα  . Ἦχος α' 

Σῶσον, Κύριε, τὸν λαόν σου, καὶ 
εὐλόγησον τὴν κληρονομίαν σου, 
νίκας τοὶς Βασιλεύσι, κατὰ βαρ-
βάρων δωρούμενος, καὶ τὸ σὸν 
φυλάττων, διὰ τοῦ Σταυροῦ σου 
πολίτευμα. 

Στίχ. Ὑψοῦτε Κύριον τὸν Θεὸν 

ἡμῶν καὶ προσκυνεῖτε τῷ ὑποπο-
δίῳ τῶν ποδῶν αὐτοῦ, ὅτι ἅγιός 
ἐστι.  

Σταυρωθέντος σου Χριστέ, 
ἀνηρέθη ἡ τυραννίς, ἐπατήθη ἡ 
δύναμις τοῦ ἐχθροῦ, οὔτε γὰρ 
Ἄγγελος, οὐκ ἄνθρωπος, ἀλλ' 
αὐτὸς ὁ Κύριος ἔσωσας ἡμᾶς. 
Δόξα σοί. 

Δόξα... Καὶ νύν... 
Ἦχος α' 

Σταυροθεοτοκίον 

Οἱ τὴν σὴν προστασίαν κεκτη-
μένοι, Ἄχραντε, καὶ ταὶς σαὶς 
ἱκεσίαις τῶν δεινῶν ἐκλυτρούμε-

νοι, τῶ Σταυρῶ τοῦ Υἱοῦ σου, ἐν 
παντὶ φρουρούμενοι, καταχρέως 
σὲ πάντες, εὐσεβῶς μεγαλύνομεν. 

Μετα τὴν β' Στιχολογίαν 

Καθίσματα Σταυρώσιμα 

Ἦχος α' 

Τοῦ λίθου σφραγισθέντος 

Τοῦ Σταυροῦ σου τὸ ξύλον 
προσκυνοῦμεν φιλάνθρωπε, ὅτι ἐν 
αὐτῷ προσηλώθης, ἡ ζωὴ τῶν 
ἁπάντων. Παράδεισον ἠνέωξας 
Σωτήρ, τῶ πίστει προσελθόντι σοὶ 
Ληστή, καὶ τρυφῆς κατηξιώθη, 

ὁμολογῶν σοί, Μνήσθητί μου, 
Κύριε. Δέξαι ὥσπερ ἐκεῖνον καὶ 
ἡμᾶς, κραυγάζοντας. Ἡμάρτομεν 
πάντες, τὴ εὐσπλαχγνία σου, μὴ 
ὑπερίδης ἡμᾶς. 

Ἦχος α' 

Τὸν τάφον σου Σωτὴρ 

Στιχ. Ὁ δὲ Θεὸς βασιλεὺς ἡμῶν 

πρὸ αἰώνων, εἰργάσατο σωτηρίαν 
ἐν μέσῳ τῆς γῆς. 

Τὸ ὅπλον τοῦ Σταυροῦ, ἐν 
πολέμοις ἐδείχθη, ποτὲ τῶ εὐσεβεῖ, 
Βασιλεῖ Κωνσταντίνω, ἀήττητον 
τρόπαιον, κατ ἐχθρῶν διὰ πίστεως. 

Τοῦτο τρέμουσιν, αἱ ἐναντίαι 
δυνάμεις. Τοῦτο γέγονε, καὶ τῶν 
πιστῶν σωτηρία, καὶ Παύλου τὸ 
καύχημα. 

Δόξα... Καὶ νύν... 
Ἦχος α' 

Σταυροθετοκίον 

Ὧ θαύματος καινοῦ! ὧ φρικτοῦ 
μυστηρίου! (ἐβόα ἡ Ἀμνάς, καὶ 
πανάμωμος Κόρη, ἐν ξύλῳ ὡς 
ἑώρακεν, ἁπλωθέντα τὸν Κύριον), 
ὁ τὰ σύμπαντα, ἐν τῇ δρακὶ περι-

φέρων, πῶς κατάκριτος, ὑπὸ κρι-
τῶν παρανόμων, σταυρῶ κατα-
κρίνεται; 

Μετὰ τὴν γ' Στιχολογίαν 

Καθίσματα 

Ἦχος α'. Τὸν τάφον σου Σωτὴρ 

Ἁπλώσας ἐν Σταυρῷ, τὰς 
παλάμας Οἰκτίρμον, τὰ ἔθνη τὰ 
μακρὰν ἀπὸ σοῦ γεγονότα, 
συνήγαγες δοξάζειν σου, τὴν πολ-
λὴν ἀγαθότητα, ἀλλ' ἐπίβλεψον, 
ἐπὶ τὴν σήν κληρουχίαν, καὶ 
κατάβαλε, τοὺς καθ ἡμῶν πο-
λεμίους, Σταυρῶ τῶ τιμίω σου. 

Μαρτυρικὸν 

Στίχ. Θαυμαστὸς ὁ Θεὸς ἐν τοῖς 

ἁγίοις αύτοῦ. 

Τὰς ἀλγηδόνας τῶν Ἁγίων, ἃς 
ὑπὲρ σοῦ ἔπαθον, δυσωπήθητι, 
Κύριε, καὶ πάσας ἡμῶν τὰς 
ὀδύνας, ἴασαι, Φιλάνθρωπε, 
δεόμεθα. 

Δόξα... Καὶ νύν... 

Σταυροθετοκίον 

Τὸν τάφον σου, Σωτὴρ 

Ἡ ἄσπιλος Ἀμνάς, τὸν Ἀμνὸν 
καὶ Ποιμένα, κρεμάμενον νεκρόν, 
ἐπὶ ξύλου ὁρῶσα, ἐν δάκρυσιν 
ἐκραύγαζε, μητρικῶς ἀλαλάζουσα. 
Πῶς ὑμνήσω σου, τὴν ὑπὲρ λόγον, 

Υἱέ μου, συγκατάβασιν, καὶ τὰ 
ἑκούσια πάθη, Θεὲ ὑπεράγαθε; 

 

Καὶ εὐθὺς ὁ Ν’ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 

ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 

τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-

νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

Κανόνες .  Κανὼν Σταυρώσιμος 

Ὠδὴ α'   

Ἦχος α'. Χριστὸς γεννᾶται 

Πικρὰς δουλείας ῥυσθεὶς 
Ἰσραήλ, τὴν ἄβατον διῆλθεν ὡς 
ἤπειρον, ἐχθρὸν δὲ ὁρῶν ποντούμε-
νον, ὕμνον τῶ εὐεργέτη ἄδει Θεῷ, 
τῶ τερατουργούντι, βραχίονι 
ὑψηλῶ, ὅτι δεδόξάσται. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Σταυρῶ Χριστὲ ἀναρτώμενος, 
ἀνύψωσας πεσόντα τὸν ἄνθρωπον, 
καὶ πᾶσαν ἐχθροῦ κατέρραξας, 
Λόγε τὴν δυναστείαν, ὅθεν τὸ σὸν 
πάθος ἀναμέλπω, τοῦ παθόντος 
καὶ παθῶν, λυτρωσαμένου με. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Τῆς δόξης Κύριος πέφυκας, ὁ 
δόξη στεφανώσας τὸν ἄνθρωπον, 
ἀκάνθαις, διὸ κατέστεψαι, τὴν 
ἀκανθοφοροῦσαν φύσιν ἡμῶν, 
ὅπως ἀπεργάση, καρποφόρον φυ-

τουργέ, ἐνθέων πράξεων. 

Σταυροθεοτοκίον 

Στίχ.Ὑπεραγία Θεοτόκε, σῶ-

σον ἡμᾶς.        

Ῥομφαία Πάναγνε τέτρωσαι, τὸ 
πάθος τοῦ Υἱοῦ σου ὡς ἔβλεψας, 
αὐτὸν τὴ λόγχη νυττόμενον, καὶ τὴν 

ἐν Παραδείσῳ κωλυτικήν, εἵργοντα 
ῥομφαίαν, μὴ διδοῦσαν τοίς πι-
στοίς, τὴν θείαν εἴσοδον. 

Κανὼν τῆς Ὑπεραγίας Θεοτόκου, 

Ἦχος α΄  

Σοῦ ἡ τροπαιοῦχος δεξιά, 

Στίχ.Ὑπεραγία Θεοτόκε, σῶ-

σον ἡμᾶς.        

Ἁγιὸν σὲ τέμενος εὑρῶν, ὁ 
ὑπεράγιος Λόγος ἐσκήνωσεν, 

Ἄχραντε, ἐν μήτρᾳ σου, ἁγιασμὸν 
καὶ φωτισμὸν καὶ λύτρωσιν, τῶν 
ἁμαρτημάτων, τοὶς σὲ τιμῶσι δω-
ρούμενος. (Δίς) 

Στίχ.Ὑπεραγία Θεοτόκε, σῶ-

σον ἡμᾶς.        

Βότρυν ἡ τεκοῦσα τῆς ζωῆς, 
ἀναπηγάζοντα οἶνον σωτήριον, 
μέθη σκοτισθέντα με, ἁμαρτιῶν, 
ὡς συμπαθὴς σωφρόνισον, καὶ 

πρὸς μετανοίας, ὁδοὺς εὐθείας 
εἰσάγαγε. 

Στίχ.Ὑπεραγία Θεοτόκε, σῶ-

σον ἡμᾶς.        

Γνώμη ὀλισθαίνοντα ἀεί, καὶ λο-
γισμοὶς πονηροῖς ἐξελκόμενον, καὶ 
δελεαζόμενον φρενοβλαβῶς, καὶ 

τοὶς ἐχθροῖς εὐχείρωτον, ὅλον γε-
γονότα, μὴ ὑπερίδης με, Δέσποινα. 

Ὁ Κανὼν τῶν Ἁγίων. 

ᾨδὴ α΄.  Ἦχος α΄. 

Σοῦ ἡ τροπαιοῦχος δεξιά. 

Στίχ.  Ἅγιοι τοῦ Θεοῦ πρεσβεύ-
σατε ὑπὲρ ἡμῶν. 

Σέργιε θεράπον τοῦ Χριστοῦ, 
συμπεσβευτὴν προσλαβὼν καὶ 
συλλήπτορα, Βάκχον τὸν ἀοίδιμον, 
μεθ’ οὗ τοὺς ἄθλους θεοφρόνως 
ἤνυσας, λόγον μοι σοφίας, ἡμᾶς 

ὑμνοῦντι βραβεύσατε. (Δὶς) 

Στίχ.  Ἅγιοι τοῦ Θεοῦ πρεσβεύ-
σατε ὑπὲρ ἡμῶν.  

Ἐπὶ τὴν ἀσάλευτον Χριστοῦ, 
πέτραν τῆς πίστεως Ἅγιοι Μάρτυ-

ρες, θέντες τὸν θεμέλιον, ἐπ’ ἀσφα-
λοῦς ἐρηρεισμένοι βάσεως, πρόβο-
λοι καὶ πύργοι, τῆς εὐσεβείας 
ἐδείχθητε. 

Στίχ.  Ἅγιοι τοῦ Θεοῦ πρεσβεύ-
σατε ὑπὲρ ἡμῶν.  

Ῥήμασι πιστεύσαντες Χριστοῦ, 
καὶ πρὸς αὐτὸν ἀκλινῶς ἀτενίζο-
ντες, πᾶσαν διεπτύσατε, παρερ-
χομένην εὐδοξίαν Ἅγιοι, δόξης 
ἀϊδίου, κατασχεθέντες τῷ ἔρωτι. 

Δόξα...   

Γένους καὶ πατρίδος καὶ τιμῆς, 
διὰ Χριστὸν γυμνωθέντες ἠγάλλε-
σθε, καὶ περιβαλλόμενοι, θηλυπρε-
πὲς ἀνδρειοφρόνως ἔνδυμα τὴν τῆς 
ἀφθαρσίας, καταστολὴν ἠμφιάσα-
σθε. 

Καὶ νῦν... Θεοτοκίον. 

Ἵλεων γενέσθαι τοῖς πιστοῖς, καὶ 
εὐμενῆ Θεομῆτορ δυσώπησον, 
Λόγον ὃν ἐγέννησας, σωματικῶς 

ἡμῖν ἐπιδημήσαντα· σὲ γὰρ προ-
στασίαν, καὶ σωτηρίαν κεκτήμεθα. 

Ὠδὴ γ'  Ὁ Εἱρμὸς 

Ἦχος α'. Τῶ πρὸ τῶν αἰώνων 

Μὴ ἐν τῇ σοφία, καὶ τῶ πλούτω 
καυχάσθω θνητὸς τῶ αὐτοῦ, ἀλλὰ 
τὴ πίστει τοῦ Κυρίου, ὀρθοδόξως 
κραυγάζων, Χριστῷ τῶ Θεῷ, καὶ 
μέλπων ἀεί. Ἐπὶ τὴν πέτραν τῶν 

σῶν ἐντολῶν, στήριξόν με 
Δέσποτα. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Ὧ ῥυξάν σου χείρας, Ἰησοῦ 
μου, καὶ πόδας οἱ ἄνομοι, τοῦ τῆ 
παλάμη ἀπορρήτως, διαπλάσαντος 
πρώην, Χριστὲ ὁ Θεός, τὸν ἄνθρω-
πον, καὶ διὰ πάθους, παθῶν καὶ 
φθοράς, πάντας ἀπαλλάξαντος. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Στήτω ἀνεβόα, Ἰησοῦς ἡ σελήνη 
καὶ ἥλιος, τὴν ἐν Σταυρῷ προδια-
γράφων, τοῦ παθόντος Δεσπότου, 
σαρκὶ τῶν φωστήρων ἔκλειψιν, 

διοῦ τοῦ σκότους ἀρχαὶ πονηραί, 
παρεδειγματίσθησαν. 

Σταυροθεοτοκίον 

Στίχ.Ὑπεραγία Θεοτόκε, σῶ-

σον ἡμᾶς.        

Ὥρα τὴ τοῦ Πάθους, τὸν 
ὡραῖον ἐν κάλλει εἰσβλέψασα, 
εἶδος, Παρθένε, οὐδὲ κάλλος κε-

κτημένον, ἐβόας πικρῶς, Ἁγνή, 
ἀλαλάζουσα. Οἴμοι! πῶς πάσχεις 
Υἱέ, ἐκ παθῶν, πάντας θέλων 
ῥύσασθαι. 

Κανὼν τῆς Θεοτόκου 

Ἦχος α'.  

Ὁ μόνος εἰδὼς τῆς τῶν βροτῶν,  

Στίχ.Ὑπεραγία Θεοτόκε, σῶ-

σον ἡμᾶς.        

Δεσπότην τεκοῦσα τοῦ παντός, 
καὶ πάντων οὖσα Δέσποινα, τῆς 
δεσποτείας νὺν μὲ ἐξάρπασον, τῶν 
ἀκαθάρτων παθῶν πανάμωμε, 
ἐμαυτὸν ἀθλίως γάρ, τούτοις κατε-
δούλωσα, ῥαθυμία καὶ γνώμης 
στρεβλότητι. . (Δίς) 

Στίχ.Ὑπεραγία Θεοτόκε, σῶ-

σον ἡμᾶς.        

Ἔχουσα ἀεὶ τὸ συμπαθές, ὡς 
μόνη συμπαθέστατον, καὶ ἀγαθὸν 
κυήσασα Κύριον, ἀσυμπαθῆ μὲ 
ὄντα καὶ ἄσπλαγχνον, μοχθηρία 
φύσεως, μὴ παρίδης, Ἄχραντε, ἀλλ' 
ἐπίστρεψον σαὶς παρακλήσεσι. 

Στίχ.Ὑπεραγία Θεοτόκε, σῶ-

σον ἡμᾶς.        

Ζάλης μὲ ἀτόπων λογισμῶν, κιν-
δύνων τε καὶ θλίψεων, καὶ πειρα-
σμῶν, Παρθένε, ἐξάρπασον, καὶ 
πρὸς λιμένας, ἐνθέους ἴθυνον, καὶ 
γαλήνης πλήρωσον, τὴν ἐμὴν 
διάνοιαν, ἱκετεύω σε, μόνη 
Πανύμνητε. 

Τοῦ Μηναίου 

ᾠδὴ γ΄  

Ἦχος α' .  Ὁ μόνος εἰδὼς 

Στίχ.  Ἅγιοι τοῦ Θεοῦ πρεσβεύ-
σατε ὑπὲρ ἡμῶν. 

Ὁ μόνος γινώσκων ὡς Θεός, τὰ 
πάντα πρὶν γενέσεως, τὴν πρὸς 
αὐτὸν ὁρῶν ὑμῶν πρόθεσιν, σοφίας 
λόγων καὶ θείας γνώσεως, καὶ 
στερροῦ φρονήματος, δαψιλῶς 
ἐνέπλησεν, ὡς αὐτοῦ στρατιώτας 

Μακάριοι. 

Στίχ.  Ἅγιοι τοῦ Θεοῦ πρεσβεύ-
σατε ὑπὲρ ἡμῶν. 

Νομίμως θεράποντες Χριστοῦ, 
ἀθλῆσαι προελόμενοι, τὴν φθει-
ρομένην δόξαν καὶ ῥέουσαν, καὶ 
κόσμον πάντα καὶ κοσμοκράτορα, 
λογισμῷ θεόφρονι, ἀθλοφόροι 

Μάρτυρες, ἑβδελύξασθε πόθῳ τοῦ 
κτίσαντος. 

 Δόξα Πατρί… 

Ἀχράντοις νοὸς ἐπιβολαῖς, Θεῷ 
νῦν παριστάμενοι, καὶ τῆς ἐκεῖθεν 
αἴγλης πληρούμενοι, καὶ τῆς 
ἀφράστου μακαριότητος, σαφῶς 
ἀπολαύοντες, πειρασμῶν τοὺς 
ἡμᾶς γεραίροντας, Ἀθλοφόροι λυ-
τρώσασθε. 

Καὶ νῦν… Θεοτοκίον 

Θανάτῳ κρατούμενος τὸ πρίν, 
Ἀδὰμ νῦν ἠλευθέρωται, τῇ σῇ γεν-

νήσει μόνη Θεόνυμφε· ζωὴν γὰρ 
ὄντως τὴν ἐνυπόστατον, ἑνωθεῖσαν 
σώματι, Ἁγνὴ καθ’ ὑπόστασιν, 
ὑπὲρ φύσιν καὶ λόγον ἐκύησας.  

Εἴτα ψάλλεται   

Ὁ Εἱρμὸςτῆς γ΄ ᾠδὴς τοῦ κανόνος τοῦ 

μηναίου.Ἦχος α΄.  

Ὁ μόνος εἰδὼς τῆς τῶν βροτῶν, 
οὐσίας τὴν ἀσθένειαν, καὶ συμπα-
θῶς αὐτὴν μορφωσάμενος, 
περίζωσόν με ἐξ ὕψους δύναμιν, 

τοῦ βοᾶν σοι· Ἅγιος, ὁ ναὸς ὁ 
ἔμψυχος, τῆς ἀφράστου σου δόξης 
φιλάνθρωπε.  

Μικρή Συναπτή 

Ἔτι καὶ ἔτι...  

Κύριε, ἐλέησον 

Ἀντιλαβοῦ, σῶσον... 

Κύριε, ἐλέησον 

Τῆς Παναγίας, ἀχράντου... 

Σοί, Κύριε. 

Ὅτι Συ εἶ ὁ Θεός ἡμῶν.. 

Ἀμήν. 

Κάθισμα  Ἦχος πλ. δ΄. 

Τὴν σοφίαν καὶ λόγον. 

Τὰ τῆς πίστεως ἄνθη, τοὺς νοη-
τοὺς μαργαρίτας Κυρίου καὶ 
ἀθλητάς, Σέργιον τιμήσωμεν, καὶ 
τὸν Βάκχον τοὺς Μάρτυρας, ὡς 
τοῦ ἐχθροῦ τὴν πλάνην, ἐνθέως πα-
τήσαντας, καὶ τῶν εἰδώλων πᾶσαν 
ἰσχὺν ἐδαφίσαντας· ὅθεν ἐπαξίως, 
οὐρανόθεν τὸ στέφος, τῆς νίκης 
δεξάμενοι, σὺν Ἀγγέλοις χο-

ρεύουσι· διὸ πίστει βοήσωμεν· 
Πρεσβεύσατε Χριστῷ τῷ Θεῷ, τῶν 
πταισμάτων ἄφεσιν δωρήσασθαι, 
τοῖς ἑορτάζουσι πόθῳ, τὴν ἁγίαν 
μνήμην ὑμῶν. 

Δόξα... Καὶ νῦν... Θεοτοκίον. 

Ἐνθυμοῦμαι τὴν κρίσιν καὶ δει-
λιῶ, ἔργα πράξας αἰσχύνης ὁ τα-
πεινός, ἄξια καὶ δέομαι, Θεοτόκε 

πανύμνητε· Πρὶν τὰς πύλας 
φθάσω, θανάτου ἐπίστρεψον, πρὸς 
τὴν τῆς μετανοίας, ὁδὸν ὁδηγοῦσά 
με, ἵνα εὐχαρίστως, προσκυνῶν 
ἀνυμνῶ σου, τὴν ἄμετρον δύναμιν, 
καὶ τὴν θείαν ἀντίληψιν, Παναγία 
Θεόνυμφε, πρεσβεύουσα Χριστῷ 
τῷ Θεῷ, ὑπὲρ οὗ αἰτοῦμαί σε δο-

θῆναί μοι, ἱλασμὸν ἁμαρτιῶν, καὶ 
μέγα ἔλεος. 

ᾨδὴ στ'.   

Ἦχος α΄. Ὁ Εἱρμὸς  

Ἐκύκλωσεν ἡμᾶς ἐσχάτη ἄβυσ-
σος, οὐκ ἔστιν ὁ ῥυόμενος, 
ἑλογίσθημεν ὡς πρόβατα σφαγῆς. 
Σῶσον τὸν λαόν σου ὁ Θεὸς ἡμῶν· 

σὺ γὰρ ἰσχύς, τῶν ἀσθενούντων καὶ 
ἐπανόρθωσις. 

Μικρή Συναπτή 

Ἔτι καὶ ἔτι...  

Κύριε, ἐλέησον 

Ἀντιλαβοῦ, σῶσον... 

Κύριε, ἐλέησον 

Τῆς Παναγίας, ἀχράντου... 

Σοί, Κύριε. 

Σύ γὰρ εἶ ὁ Βασιλεύς… 

Ἀμήν. 
Κοντάκιον τῶν Ἁγίων Μαρτύρων 

Ἦχος β'. Τὰ ἄνω ζητῶν 

Τὸν νοῦν πρὸς ἐχθροὺς ἀν-
δρείως παρατάξαντες, τὴν πᾶσαν 

αὐτῶν ἀπάτην κατελύσατε, καὶ τὴν 
νίκην ἄνωθεν, εἰληφότες Μάρτυρες 
πανεύφημοι, ὁμοφρόνως ἐκράζετε· 
Καλὸν καὶ τερπνὸν τὸ συνεῖναι 
Χριστῷ.          Ὁ Οἶκος 

Ἐν οὐρανοῖς Χριστέ, κατοι-
κοῦντες, Σέργιός τε καὶ Βάκχος, 
καὶ τοῦ θείου φωτὸς τοῦ παρὰ σοῦ 
ἐμφορούμενοι, ἐμὲ τὸν ἐν σκότει 
τῆς ἀγνωσίας πορευόμενον, προφ-

θάσειαν διὰ τάχους, καὶ τῶν πα-
θῶν ἀφαρπάσειαν, μόνε ἀθάνατε, 
στολὴν μοι τῆς ἀφθαρσίας κατα-
πέμποντες· ὅπως λευχειμονῶν, τὴν 
φωτοφόρον αὐτῶν ἑορτὴν ἀνυμνῶ, 
καὶ κραυγάζω σοι Κύριε·Καλὸν 
καὶ τερπνὸν τὸ συνεῖναι Χριστῷ. 

Σ Υ Ν Α Ξ Α Ρ Ι Ο Ν 

Τῇ Ζ΄ τοῦ αὐτοῦ μηνός, Μνήμη 
τῶν Ἁγίων μεγάλων Μαρτύρων, 
Σεργίου καὶ Βάκχου. 

Στίχοι. 

Χαλκᾶ σὰ νεῦρα, Βάκχε, πρὸς 
νεύρων βίαν, 

Καὶ πρὸς ξίφος, Σέργιε, πῦρ σὴ 
καρδία. 

Σέργιον ἑβδομάτῃ ξίφος ἔκτανε, 
νεῦρα δὲ Βάκχον.  

Τῇ αὐτῇ ἡμέρᾳ, Μνήμη τῶν 
Ἁγίων Μαρτύρων, Ἰουλιανοῦ Πρε-
σβυτέρου, καὶ Καισαρίου Δια-
κόνου. 

Στίχοι. 

Σάκκῳ δοθείσι καὶ βυθῷ, Θεὸς 
Λόγος, 

Διττοῖς Ἀθληταῖς, σάκκον εἰς 
χαρὰν στρέφει.  

Τῇ αὐτῇ ἡμέρᾳ, Μνήμη τοῦ 
Ἁγίου Ἱερομάρτυρος Πολυχρονίου. 

Στίχοι. 

Κτείνουσι πολλὰ Πολυχρόνιον 
ξίφη. 

Πρὸς τὰ ξίφη δὲ λήψεται, καὶ τὰ 
γέρα.  

Ὁ Ἁγιος Λεόντιος ὁ Ὑπατικός, 
τῷ Χριστῷ πιστεύσας καὶ 
ἐπευξάμενος, ἐν εἰρήνῃ τελειοῦται.  

Οἱ ἅγιοι Μάρτυρες Εὐσέβιος 
Πρεσβύτερος καὶ Φῆλιξ ξίφει τε-
λειοῦνται.  

Οἱ Ὅσιοι ἐνενήκοντα ἐννέα πα-
τέρες, οἱ ἐν τῇ νήσῳ Κρήτη 
ἀσκήσαντες, ἐν εἰρήνῃ τελειοῦνται.  

Ταῖς τῶν Ἁγίων σου πρε-
σβείαις, Χριστέ  ὁ Θεός, ἐλέησον 
ἡμᾶς. Ἀμήν. 

Ὁ Εἱρμὸς τῆς η΄ ᾨδῆς τοῦ μηναίου.  

Ἦχος  α΄.   

Αἰνοῦμεν, εὐλογοῦμεν καὶ προ-
σκυνοῦμεν τὸν Κύριον. 

Ἐν καμίνῳ Παῖδες Ἰσραήλ, ὡς 
ἐν χωνευτηρίῳ, τῷ κάλλει τῆς 
εὐσεβείας, καθαρώτερον χρυσοῦ, 
ἀπέστιλβον λέγοντες· Εὐλογεῖτε 

πάντα τὰ ἔργα Κυρίου, τὸν Κύριον 
ὑμνεῖτε, καὶ ὑπερυψοῦτε, εἰς 
πάντας τοὺς αἰῶνας. 

Τὴν Θεοτόκον καὶ Μητέρα τοῦ Φωτός, ἐν 

ὕμνοις τιμῶντες, μεγαλύνωμεν. 

ΤΙΜΙΩΤΕΡΑ ( Ἦχος α΄ ) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 

μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβείμ, 
καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-
θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Εἴτα ψάλλεται  Ὁ Εἱρμὸςτῆς θ΄ ᾠδὴς 

τοῦ κανόνος τοῦ μηναίου. 

Ἦχος α΄. 

 Τύπον τῆς ἁγνῆς λοχείας σου, 
πυρπολουμένη βάτος ἔδειξεν 
ἄφλεκτος. Καὶ νῦν καθ' ἡμῶν, τῶν 
πειρασμῶν ἀγριαίνουσαν, κατα-
σβέσαι αἰτοῦμεν τὴν κάμινον, ἵνα 

σε Θεοτόκε, ἀκαταπαύστως με-
γαλύνωμεν.  

Τὸ Μεγαλυνάριον τῆς Θεοτόκου. 

 Ἦχος  α΄.  

Ἄξιόν ἐστιν ὡς ἀληθῶς  μακα-
ρίζειν σε τὴν Θεοτόκον,  τὴν ἀειμα-
κάριστον καὶ παναμώμητον  καὶ 
μητέρα τοῦ Θεοῦ ἡμῶν.  Τὴν τιμιω-
τέραν τῶν Χερουβὶμ  καὶ ἐνδοξο-
τέραν  ἀσυγκρίτως τῶν Σεραφίμ,  
τὴν ἀδιαφθόρως  Θεὸν Λόγον τε-
κοῦσαν,  τὴν ὄντως Θεοτόκον,  σὲ 
μεγαλύνομεν. 

Μικρή Συναπτή 

Ἔτι καὶ ἔτι...  

Κύριε, ἐλέησον 

Ἀντιλαβοῦ, σῶσον... 

Κύριε, ἐλέησον 

Τῆς Παναγίας, ἀχράντου... 

Σοί, Κύριε. 

Ὅτι Σὲ αἰνοῦσι πᾶσαι αἱ δυνά-
μεις….  

Ἀμήν. 
Τὰ καθ' ἡμέραν ἐξαποστειλάρια 

Τῇ Παρασκευῇ . Ἦχος β΄ 

Τῶν Μαθητῶν ὁρώντων σε 

Σταυρός, ὁ φύλαξ πάσης τῆς 
οἰκουμένης, Σταυρός, ἡ ὡραιότης 

τῆς Ἐκκλησίας, Σταυρός, Βα-
σιλέων τὸ κραταίωμα, Σταυρός, 
πιστῶν τὸ στήριγμα, Σταυρός, 
Ἀγγέλων ἡ δόξα, καὶ τὼν δαιμόνων 
τὸ τραῦμα. 

Ἐξαποστειλάριον. 

Ἦχος β΄. Τοῖς Μαθηταῖς. 

Ἀδελφικῇ συνδούμενοι, τῇ 
στοργῇ καὶ τῇ πίστει, οἱ ἀθλοφόροι 
Μάρτυρες, Σέργιος ὁ θεόφρων, καὶ 
Βάκχος ὁ ἀοίδιμος, σὲ Χριστὲ δυ-
σωποῦσιν, εἰρήνην σὴν δωρήσα-

σθαι, κόσμῳ καὶ τοῖς ἐν κόσμῳ, καὶ 
Βασιλεῖ, κατ' ἐχθρῶν βαρβάρων 
τρόπαια νίκης, ἡμῖν πταισμάτων 
ἄφεσιν, καὶ ψυχῶν σωτηρίαν.  

Θεοτοκίον. 

Τὸν σαρκωθέντα Κύριον, ἐξ 
ἁγνῶν σου αἱμάτων, Παρθε-

νομῆτορ ἄχραντε, δυσωποῦσα μὴ 
παύσῃ, ὑπὲρ ἀχρείων σου δούλων, 
ὅπως εὔρωμεν χάριν, καὶ εὔκαιρον 
βοήθειαν, ἐν ἡμέρα ᾗ κρίνῃ, γένος 
βροτῶν, ὡς Θεὸς παρέχων τὰ κατ’ 
ἀξίαν· σὲ γὰρ προστάτιν ἅπαντες, 
ὁ β΄ χορός ἔχομεν ἐν ἀνάγκαις. 

ΑΙΝΟΙ.  Ἦχος α’. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ. 

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ. 

Εἶτα ψάλλομεν τὰ παρόντα τρία 

ἰδιόμελα τῶν Ἁγίων Μαρτύρων ,  

δευτεροῦντες τὸ πρῶτον.  Ἦχος α' . 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ.  

Δαυϊτικῶς ἀνεβόων, Σέργιος 
καὶ Βάκχος οἱ Μάρτυρες. Ἰδοὺ δὴ 
τὶ καλόν, ἢ τὶ τερπνόν, ἀλλ' ἢ τὸ 
κατοικεῖν Ἀδελφοὺς ἐπὶ τὸ αὐτό, 

οὐ δεσμούμενοι φύσεως σχέσει, 
ἀλλὰ πίστεως τρόπῳ. Ὅθεν οἱ 
Ἅγιοι, τὸν ἐχθρὸν κατεπάτησαν, 
καὶ τὸν σταυρὸν ἀράμενοι, τῷ Χρι-
στῷ ἠκολούθησαν, καὶ πρε-
σβεύουσι τῷ Βασιλεῖ καὶ Θεῷ, δω-
ρηθῆναι ταῖς ψυχαῖς ἡμῶν τὸ μέγα 
ἔλεος. 

Στίχ.  Αἰνεῖτε αὐτὸν ἐν ἤχῳ σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Δαυϊτικῶς ἀνεβόων, Σέργιος 
καὶ Βάκχος οἱ Μάρτυρες. Ἰδοὺ δὴ 
τὶ καλόν, ἢ τὶ τερπνόν, ἀλλ' ἢ τὸ 
κατοικεῖν Ἀδελφοὺς ἐπὶ τὸ αὐτό, 
οὐ δεσμούμενοι φύσεως σχέσει, 
ἀλλὰ πίστεως τρόπῳ. Ὅθεν οἱ 

Ἅγιοι, τὸν ἐχθρὸν κατεπάτησαν, 
καὶ τὸν σταυρὸν ἀράμενοι, τῷ Χρι-
στῷ ἠκολούθησαν, καὶ πρε-
σβεύουσι τῷ Βασιλεῖ καὶ Θεῷ, δω-
ρηθῆναι ταῖς ψυχαῖς ἡμῶν τὸ μέγα 
ἔλεος. 

Ἦχος γ' 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ. 

Εἰ τὶ καλόν, εἰ τὶ τερπνόν, ἡ 
αὐτάδελφος γνώμη τῶν Μαρτύρων 
σου Κύριε· οὓς γὰρ ἡ φύσις σαρκι-
κοὺς ἀδελφοὺς οὐκ ἐγνώρισε, 
τούτους ἡ πίστις ἀδελφὰ φρονεῖν 
μέχρις αἵματος κατηνάγκασεν, ὁ 

Θεός, ταῖς εὐχαῖς αὐτῶν, ἐλέησον 
ἡμᾶς. 

Στίχ. Αἰνεῖτε αὐτὸν ἐν κυμβά-

λοις εὐήχοις, αἰνεῖτε αὐτὸν ἐν κυμ-

βάλοις ἀλαλαγμοῦ. 

Προφητικῶς τοῖς Ἁγίοις συνελ-
θόντες, τὸν ὕμνον βοήσωμεν· Ἰδοὺ 

δὴ τὶ καλον, ἢ τὶ τερπνόν, ἀλλ' ἢ τὸ 
κατοικεῖν ἀδελφοὺς ἐπὶ τὸ αὐτό, 
οὐ φύσεως ἀκολουθίᾳ, ἀλλά, 
πίστεως ἑνώσει τοῦ Ἁγίου 
Πνεύματος· τὰ γὰρ φθαρτὰ βδε-
λυξάμενοι πάντα, ἦραν τὸν σταυ-
ρὸν ἐπ' ὤμων, καὶ ἠκολούθησαν τῷ 
Χριστῷ, Σέργιος καὶ Βάκχος οἱ 

γενναῖοι Μάρτυρες, καὶ παρρησίαν 
ἐν οὐρανοῖς κεκτημένοι, πρε-
σβεύουσιν αὐτῷ ὑπὲρ ἡμῶν, τοῦ 
καταπεμφθῆναι ἡμῖν τὸ μέγα 
ἔλεος. 

Δόξα Πατρί…Ἦχος δ' 

Ὑποδησάμενος Σέργιος, ἐν 
ἑτοιμασίᾳ τοῦ Εὐαγγελίου τῆς 
εἰρήνης, τὰ τῶν ἣλων ὑποδήματα, 
τῷ αἵματι τῷ τῶν ποδῶν ἀπορρέο-
ντι, τὸν ὄφιν τὸν ἐπιτηροῦντα τὴν 

πτέρναν ἡμῶν ἐξετύφλωσε, καὶ τὸν 
τοῦ μαρτυρίου στέφανον 
ἐκομίσατο. Διὸ εὐχαῖς αὐτοῦ Χρι-
στὲ ὁ Θεός, καθήλωσον ἐκ τοῦ 
φόβου σου τὰς σάρκας ἡμῶν, καὶ 
ἡμᾶς ἐλέησον. 

Καὶ νῦν… Θεοτοκίον  

Ἦχος δ΄.  Ὡς γενναῖον ἐν Μάρτυσι 

Τὸν ἀμνὸν καὶ Ποιμένα σε, ἐπὶ 
ξύλου ὡς ἔβλεψεν, ἀμνὰς ἡ 

κυήσασα ἐπωδύρετο, καὶ μητρικῶς 
σοι ἐφθέγγετο· Υἱὲ ποθεινότατε, 
πῶς ἐν ξύλῳ τοῦ Σταυροῦ, ἀνηρ-
τήθης φιλάνθρωπε; πῶς τὰς χεῖράς 
σου, καὶ τοὺς πόδας σου Λόγε 
προσηλώθης, ὑπ' ἀνόμων καὶ τὸ 
αἷμα, τὸ σὸν ἐξέχεας 

Ὁ προεστὼς: 

Σοὶ δόξα πρέπει, Κύριε, ὁ Θεὸς 
ἡμῶν, καὶ σοὶ τὴν δόξαν ἀνα-
πέμπομεν, τῷ Πατρί, καὶ τῷ Υἱῷ, 

καὶ τῷ Ἁγίῳ Πνεύματι, νῦν, καὶ 
ἀεί, καὶ εἰς τοὺς αἰῶνας τῶν 
αἰώνων. Ἀμήν. 

Ὁ Ἀναγνώστης χῦμα τὸ 

Δόξα ἐν ὑψίστοις Θεῷ καὶ ἐπὶ 
γῆς εἰρήνη ἐν ἀνθρώποις εὐδοκία.  

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν.  

Κύριε Βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-

νογενές, Ἰησοῦ Χριστέ, καὶ Ἅγιον 
Πνεῦμα.  

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱός τοῦ Πατρός, ὁ αἴρων τὴν 

ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 

καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν.  

Καθ' ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα καὶ εἰς τὸν αἰῶνα τοῦ 
αἰῶνος. 

 Κύριε, καταφυγὴ ἐγενήθης ἡμῖν 
ἐν γενεᾷ καὶ γενεᾷ. Ἐγὼ εἶπα· 
Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι.  

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου.  

Ὅτι παρὰ σοὶ πηγὴ ζωῆς ἐν τῷ 
φωτί σου ὀψόμεθα φῶς.  

Παράτεινον τὸ ἔλεός σου τοῖς 
γινώσκουσί σε.  

Καταξίωσον, Κύριε, ἐν τῇ ἡμέρᾳ 
ταύτη ἀναμαρτήτους φυλαχθῆναι 
ἡμᾶς.  

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 

αἰῶνας. Ἀμήν.  

Γένοιτο, Κύριε, τὸ ἔλεός σου ἐφ' 
ἡμᾶς, καθάπερ ἠλπίσαμεν ἐπὶ σέ. 
Εὐλογητὸς εἶ, Κύριε, δίδαξόν με τὰ 
δικαιώματά σου.  

Εὐλογητὸς εἶ, Δέσποτα, 
συνέτισόν με τὰ δικαιώματά σου. 

Εὐλογητὸς εἶ, Ἅγιε, φώτισόν με 
τοῖς δικαιώμασί σου.  

Κύριε, τὸ ἔλεός σου εἰς τὸν 
αἰῶνα, τὰ ἔργα τῶν χειρῶν σου μὴ 
παρίδῃς.  

Σοὶ πρέπει αἶνος, Σοὶ πρέπει 
ὕμνος, Σοὶ δόξα πρέπει, τῷ Πατρὶ 
καὶ τῷ Υἱῷ, καὶ τῷ Ἁγίῳ Πνεύματι, 

νῦν, καὶ ἀεί, καὶ εἰς τοὺς αἰῶνας 
τῶν αἰώνων. Ἀμήν. 

Ὁ διάκονος: 

Πληρώσωμεν τὴν ἑωθινὴν δέησιν 
ἡμῶν τῷ Κυρίῳ. 

Κύριε ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ Σῇ 
χάριτι. 

Κύριε ἐλέησον.  

Τὴν ἡμέραν πᾶσαν, τελείαν, 
ἁγίαν, εἰρηνικὴν καὶ ἀναμάρτητον, 
παρὰ τοῦ Κυρίου, αἰτησώμεθα. 

Παράσχου Κύριε. 

Ἄγγελον εἰρήνης, πιστὸν 
ὁδηγόν, φύλακα των ψυχῶν καί 
τῶν σωμάτων ἡμῶν, παρὰ τοῦ 
Κυρίου αἰτησώμεθα. 

Παράσχου Κύριε.        

Συγγνώμην καὶ ἄφεσιν τῶν 
ἁμαρτιῶν καί τῶν πλημμελημάτων 
ἡμῶν, παρὰ τοῦ Κυρίου αἰτη-
σώμεθα. 

Παράσχου Κύριε. 

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ 
κόσμῳ, παρὰ τοῦ Κυρίου αἰτη-

σώμεθα. 

Παράσχου Κύριε. 

Τὸν ὑπόλοιπον χρόνον τῆς ζωῆς 
ἡμῶν ἐν εἰρήνῃ καὶ μετανοίᾳ 

ἐκτελέσαι, παρὰ τοῦ Κυρίου αἰτη-
σώμεθα.  

Παράσχου Κύριε. 

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 
εἰρηνικά, καὶ καλὴν ἀπολογίαν τὴν 
ἐπί τοῦ φοβεροῦ βήματος τοῦ Χρι-
στοῦ αἰτησώμεθα. 

Παράσχου Κύριε. 

Τῆς Παναγίας, ἀχράντου, ὑπε-
ρευλογημένης, ἐνδόξου Δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 

ἡμῶν Χριστῷ τῷ Θεῷ παρα-
θώμεθα. 

Σοὶ Κύριε. 

Ὅτι Θεός ἐλέους, οἰκτιρμῶν, καὶ 
φιλανθρωπίας ὑπάρχεις, καὶ σοὶ 
τὴν δόξαν ἀναπέμπωμεν, τῷ Πατρὶ 
καὶ τῷ Ὑιῷ καὶ τῷ Ἁγίῳ Πνεύματι, 
νῦν καὶ ἀεί, καὶ εἰς τοὺς αιῶνας 
τῶν αἰώνων. 

Ὁ χορός: Ἀμήν. 

Ὁ Ἱερεύς: Εἰρήνη πᾶσι.  

Ὁ χορός: Καὶ τῷ πνεύματί σου. 

ὁ διάκονος: Τὰς κεφαλὰς ἡμῶν τῷ 

Κυρίῳ κλίνωμεν.  

Ὁ χορός: Σοί, Κύριε.  

Ὁ Ἱερεύς: Τὴν εὐχὴν τῆς κεφαλο-

κλισίας...... 

Ὁ Ἱερεύς:  Σὸν γὰρ ἐστι τὸ ἐλεεῖν 

καὶ σώζειν ἡμᾶς, ὁ Θεὸς ἡμῶν, καὶ 
σοὶ τὴν δόξαν ἀναπέμπομεν, τῷ 
Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 

 Ὁ χορός:Ἀμήν. 

Καὶ ἀρχόμεθα ψάλλειν  

τὰ Ἀπόστιχα  τῶν Αἴνων. 

Ἦχος α' 

Σὲ τὸν ἐν ξύλῳ προσπαγέντα, 
καὶ ζωὴν ἡμῖν παρεσχηκότα, ὡς 
Σωτήρα καὶ Δεσπότην, ὑμνοῦμεν 
ἀπαύστως. 

Στίχ. Ἐνεπλήσθημεν τὸ πρωῒ 

τοῦ ἐλέους σου, Κύριε, καὶ ἠγαλ-
λιασάμεθα καὶ ηὐφράνθημεν ἐν 
πάσαις ταῖς ἡμέραις ἡμῶν. 
Εὐφρανθείημεν, ἀνθ΄ὧν ἡμερῶν 
ἐταπείνωσας ἡμᾶς, ἐτῶν, ὧν εἴδο-

μεν κακά, καὶ ἴδε ἐπὶ τοὺς δούλους 
σου καὶ ἐπὶ τὰ ἔργα σου, καὶ 
ὁδήγησον τοὺς υἱοὺς αὐτῶν. 

Διὰ τοῦ Σταυροῦ σου Χριστέ, 
μία ποίμνη γέγονεν, Ἀγγέλων καὶ 
ἀνθρώπων, καὶ μία Ἐκκλησία, 

οὐρανὸς καὶ ἡ γῆ ἀγάλλεται, Κύριε 
δόξα σοί. 

Μαρτυρικὸν 

Στίχ. Καὶ ἔστω ἡ λαμπρότης 

Κυρίου τοῦ Θεοῦ ἡμῶν ἐφ' ἡμᾶς, 
καὶ τὰ ἔργα τῶν χειρῶν ἡμῶν κα-
τεύθυνον ἐφ' ἡμᾶς, καὶ τὸ ἔργον 
τῶν χειρῶν ἡμῶν κατεύθυνον. 

Ὑμᾶς πανεύφημοι μάρτυρες, οὐ 
θλίψις, οὐ στενοχωρια, οὐ λιμός, οὐ 
διωγμός, οὐδὲ μάστιγες, οὐ θυμὸς 
θηρῶν, οὐ ξίφος, οὐδὲ πὺρ ἀπει-
λοῦν, χωρίσαι Θεοῦ δεδύνηνται, 

πόθω δὲ μᾶλλον τῶ πρὸς αὐτόν, ὡς 
ἐν ἀλλοτρίοις ἀγωνισάμενοι 
σώμασι, τὴν φύσιν ἐλάθετε, 
θανάτου καταφρονήσαντες, ὅθεν 
καὶ ἐπαξίως τῶν πόνων ὑμῶν, μι-
σθόν ἐκομίσασθε, οὐρανῶν Βασι-
λείας κληρονόμοι γεγόνατε, 
ἀπαύστως πρεσβεύσατε ὑπὲρ τῶν 

ψυχῶν ἡμῶν. 

Δόξα... Ἦχος β'  Ἀνατολίου 

Καθορῶσα πάλαι ἡ Ἐκκλησία 
τοῦ Θεοῦ, τοὺς ὑμῶν ἀγῶνας, 
Μάρτυρες παγκόσμιοι, σήμερον 
φαιδρῶς στολίζεται, καὶ πιστῶς 
ἑορτάζει ἐν τῇ μνήμῃ ὑμῶν, ὡς 
κόσμον βασίλειον περιφέρουσα τὴν 
αἰσχύνην, τὴν ἐπὶ τοῖς θείοις ὑμῶν 

αὐχέσιν, ἐπιτεθεῖσαν παικτικῶς, δι' 
ἧς δόξης κατηξιώθητε τῆς ἐπου-
ρανίου, καὶ τῆς ἀτελευτήτου μακα-
ριότητος.  

Καὶ νῦν... Θεοτοκίον Ἦχος β' 

Ὅτε, ἐκ τοῦ ξύλου σε. 

Ὅλην, τὴν ζωήν μου ἐν κακοῖς, 
καταδαπανήσας ὁ τάλας, νῦν κα-
τελείφθην Ἁγνή, πάσης ὄντως ἔρη-
μος, ἀγαθῆς πράξεως, προσεγγίζο-

ντα βλέπων δέ, τὸν θάνατον οἴμοι! 
τρέμω τὸ κριτήριον τοῦ σοῦ Υἱοῦ 
καὶ Θεοῦ· οὗπερ, ἐξελοῦ με Παρ-
θένε, καὶ πρὸ τῆς ἀνάγκης ἐκείνης, 
Δέσποινα ἐπίστρεψον καὶ σῶσον 
με. 

Πληρωθέντων τῶν ἀποστίχων 

 ὁ ἱερεὺς λέγει. 

Ἀγαθὸν τὸ ἐξομολογείσθαι τῷ 
Κυρίῳ, καὶ ψάλλειν τῷ ὀνόματί 
σου Ὕψιστε, τοῦ ἀναγγέλλειν τὸ 
πρωῒ τὸ ἔλεός σου, καὶ τὴν ἀλή-
θειάν σου κατὰ νύκτα. 

Ὁ Ἀναγνώστης: Ἅγιος ὁ Θεός, 

Ἅγιος Ἰσχυρός, Ἅγιος Ἀθάνατος, 
ἐλέησον ἡμᾶς. (ἐκ γ΄).  

Δόξα Πατρὶ... Καὶ νῦν...  

Παναγία Τριάς, ἐλέησον ἡμᾶς.  

Κύριε, ἱλάσθητι ταῖς ἁμαρτίαις 
ἡμῶν,  

Δέσποτα, συγχώρησον τὰς 
ἀνομίας ἡμῖν.  

Ἅγιε, ἐπίσκεψαι καὶ ἴασαι τὰς 
ἀσθενείας ἡμῶν, ἕνεκεν τοῦ 
ὀνόματός σου.  

Κύριε, ἐλέησον, Κύριε, ἐλέησον, 
Κύριε, ἐλέησον.  

Δόξα Πατρὶ... Καὶ νῦν...  

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 

Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ.  

ὁ ἱερεὺς: Ὅτι σοῦ ἐστὶν ἡ βασιλεία 

καὶ ἡ δύναμις καὶ ἡ δόξα τοῦ Πα-
τρὸς καὶ τοῦ Υἱοῦ καὶ τοῦ Ἁγίου 
Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων.  

ΧΟΡΟΣ: Ἀμήν.  

Ἀπολυτίκιον 

Ἀπολυτίκιον τῶν Ἁγίων Μαρτύρων  

Ἦχος δ' 

Οἱ Μάρτυρές σου, Κύριε, ἐν τῇ 
ἀθλήσει αὐτῶν, στεφάνους 

ἐκομίσαντο τῆς ἀφθαρσίας, ἐκ σοῦ 
τοῦ Θεοῦ ἡμῶν· σχόντες γὰρ τὴν 
ἰσχύν σου, τοὺς τυράννους κα-
θεῖλον, ἔθραυσαν καὶ δαιμόνων, τὰ 
ἀνίσχυρα θράση· Αὐτῶν ταῖς 
ἱκεσίαις, Χριστὲ ὁ Θεός, σῶσον τὰς 
ψυχὰς ἡμῶν.  

Δόξα... Καὶ νῦν... Θεοτοκίον 

Τῇ Τετάρτῃ  

Εἰς τὸ τέλος τοῦ Ὄρθρου, Ἦχος δ'. 

 Σὲ μεγαλύνομεν Θεοτόκε, 
βοῶντες∙ Σὺ εἶ ἡ βάτος, ἐν ᾗ 
ἀφλέκτως Μωσῆς, κατεῖδεν ὡς 
φλόγα, τὸ πῦρ τῆς Θεότητος. 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

ΑΝΤΙΦΩΝΑ ( τῶν Καθημερινῶν) 

Ἀντίφωνον Α΄.  Ἦχος β́. 

Στίχ. Ἀγαθὸν τὸ ἐξομολογεῖσθαι 

τῷ Κυρίῳ, καὶ ψάλλειν τῷ ὀνόματί 

σου, Ὕψιστε. 

Ταῖς πρεσβείαις τῆς Θεοτόκου, 
Σῶτερ, σῶσον ἡμᾶς. 

Στίχ. Τοῦ ἀναγγέλλειν τῷ πρωῒ 

τὸ ἔλεός σου, καὶ τὴν ἀλήθειάν σου 
κατὰ νύκτα. 

Ταῖς πρεσβείαις τῆς Θε-
οτόκου... 

Στίχ. Ὅτι εὔφρανάς με, Κύριε, 

ἐν τοῖς ποιήμασί σου, καὶ ἐν τοῖς 
ἔργοις τῶν χειρῶν σου ἀγαλλιάσο-
μαι. 

Ταῖς πρεσβείαις τῆς Θε-
οτόκου... 

Στίχ. Ὅτι εὐθὺς Κύριος ὁ Θεὸς 

ἡμῶν, καὶ οὐκ ἔστιν ἀδικία ἐν 
αὐτῷ. 

Ταῖς πρεσβείαις τῆς Θε-
οτόκου... 

Δόξα... Καὶ νῦν... 

Ταῖς πρεσβείαις τῆς Θε-
οτόκου... 

ΑΝΤΙΦΩΝΟ Β΄ 

Στίχ. Ὁ Κύριος ἐβασίλευσεν, 

εὐπρέπειαν ἐνεδύσατο, ἐνεδύσατο 
Κύριος δύναμιν καὶ περιεζώσατο. 

Πρεσβείαις τῶν ἁγίων σου 
σῶσον ἡμᾶς, Κύριε. 

Στίχ. Καὶ γὰρ ἐστερέωσε τὴν 

οἰκουμένην, ἥτις οὐ σαλευθήσεται. 

Πρεσβείαις τῶν ἁγίων σου 
σῶσον ἡμᾶς, Κύριε. 

Στίχ. Θαυμαστοὶ οἱ μετεωρισμοὶ 

τῆς θαλάσσης, θαυμαστὸς ἐν ὑψη-
λοῖς ὁ Κύριος. 

Πρεσβείαις τῶν ἁγίων σου 
σῶσον ἡμᾶς, Κύριε. 

Στίχ. Τὰ μαρτύριά σου ἐπι-

στώθησαν σφόδρα· τῷ οἴκῳ σου 
πρέπει ἁγίασμα, Κύριε, εἰς μα-
κρότητα ἡμερῶν. 

Πρεσβείαις τῶν ἁγίων σου 
σῶσον ἡμᾶς, Κύριε. 

Δόξα Πατρὶ…Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρωθείς τε, Χριστὲ ὁ Θεός, 

θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ΄ 

Ἦχος α΄. 

Στίχ. ά. Δεῦτε ἀγαλλιασώμεθα 

τῷ Κυρίῳ, ἀλαλάξωμεν τῷ Θεῷ τῷ 
Σωτῆρι ἡμῶν. 

Σῶσον ἡμᾶς, Υἱὲ Θεοῦ, ὁ ἐν 
Ἁγίοις θαυμαστός, ψάλλοντάς σοι. 
Ἀλληλούϊα. 

Στίχ. Προφθάσωμεν τὸ πρόσω-

πον αὐτοῦ ἐν ἐξομολογήσει καὶ ἐν 
ψαλμοῖς ἀλαλάξωμεν αὐτῷ. 

Σῶσον ἡμᾶς, Υἱὲ Θεοῦ, ὁ ἐν 
Ἁγίοις θαυμαστός... 

Στίχ. Ὅτι Θεὸς μέγας Κύριος 

καὶ βασιλεὺς μέγας ἐπὶ πᾶσαν τὴν 
γῆν. 

Σῶσον ἡμᾶς, Υἱὲ Θεοῦ, ὁ ἐν 
Ἁγίοις θαυμαστός... 

Μικρὰ Εἴσοδος. 

Εἰσοδικὸν 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός, 
ψάλλοντάς σοι. Ἀλληλούϊα. 

Ἀπολυτίκιον τοῦ Σταυροῦ 

Ἀπολυτίκιον τῶν Ἁγίων Μαρτύρων  

Ἦχος δ' 

Οἱ Μάρτυρές σου, Κύριε, ἐν τῇ 
ἀθλήσει αὐτῶν, στεφάνους 

ἐκομίσαντο τῆς ἀφθαρσίας, ἐκ σοῦ 
τοῦ Θεοῦ ἡμῶν· σχόντες γὰρ τὴν 
ἰσχύν σου, τοὺς τυράννους κα-
θεῖλον, ἔθραυσαν καὶ δαιμόνων, τὰ 
ἀνίσχυρα θράση· Αὐτῶν ταῖς 
ἱκεσίαις, Χριστὲ ὁ Θεός, σῶσον τὰς 
ψυχὰς ἡμῶν.  

 

Ἀπολυτίκιον τοῦ Ἁγίου τοῦ Ναοῦ 

Κοντάκιον  τοῦ Σταυροῦ.  

Ἦχος δ́. Αὐτόμελον. 

Ὁ ὑψωθεὶς ἐν τῷ Σταυρῷ ἑκου-
σίως, τῇ ἐπωνύμῳ σου καινῇ πολι-

τείᾳ τοὺς οἰκτιρμούς σου δώρησαι, 
Χριστὲ ὁ Θεός· εὔφρανον ἐν τῇ δυ-
νάμει σου τοὺς πιστοὺς βασιλεῖς ἡ-
μῶν, νίκας χορηγῶν αὐτοῖς κατὰ 
τῶν πολεμίων·  τὴν συμμαχίαν ἔ-
χοιεν τὴν σήν, ὅπλον εἰρήνης, ἀήτ-

τητον τρόπαιον. 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄  

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

ΑΠΟΣΤΟΛΙΚΟΝ ΑΝΑΓΝΩΣΜΑ 

ΤΕΤΑΡΤΗ Γ΄, ΕΒΔΟΜΑΔΟΣ  

Προκείμενον. Ἦχος γ' 

Μεγαλύνει ἡ ψυχή μου τὸν 
Κύριον καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ Σωτῆρί μου. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ. 

Πρὸς  Φιλιππησίους Ἐπιστολῆς 
Παύλου τὸ Ἀνάγνωσμα 1:12-20 

Ἀδελφοί, γινώσκειν ὑμᾶς 
βούλομαι, ὅτι τὰ κατ᾿ ἐμὲ μᾶλλον 
εἰς προκοπὴν τοῦ Εὐαγγελίου 
ἐλήλυθεν, ὥστε τοὺς δεσμούς μου 
φανεροὺς ἐν Χριστῷ γενέσθαι ἐν 
ὅλῳ τῷ πραιτωρίῳ καὶ τοῖς λοιποῖς 

πᾶσι, καὶ τοὺς πλείονας τῶν ἀδελ-
φῶν ἐν Κυρίῳ πεποιθότας τοῖς δε-
σμοῖς μου περισσοτέρως τολμᾶν 
ἀφόβως τὸν λόγον λαλεῖν. Τινὲς 
μὲν καὶ διὰ φθόνον καὶ ἔριν, τινὲς 
δὲ καὶ δι᾿ εὐδοκίαν τὸν Χριστὸν κη-
ρύσσουσιν· οἱ μὲν ἐξ ἐριθείας τὸν 
Χριστὸν καταγγέλλουσιν, οὐχ 

ἁγνῶς, οἰόμενοι θλῖψιν ἐπιφέρειν 
τοῖς δεσμοῖς μου· οἱ δὲ ἐξ ἀγάπης, 
εἰδότες ὅτι εἰς ἀπολογίαν τοῦ 
εὐαγγελίου κεῖμαι. Τί γάρ; πλὴν 
παντὶ τρόπῳ, εἴτε προφάσει εἴτε 
ἀληθείᾳ, Χριστὸς καταγγέλλεται. 
καὶ ἐν τούτῳ χαίρω. ἀλλὰ καὶ 
χαρήσομαι· οἶδα γὰρ ὅτι τοῦτό μοι 

ἀποβήσεται εἰς σωτηρίαν διὰ τῆς 
ὑμῶν δεήσεως καὶ ἐπιχορηγίας τοῦ 
Πνεύματος ᾿Ιησοῦ Χριστοῦ, κατὰ 
τὴν ἀποκαραδοκίαν καὶ ἐλπίδα 
μου. 

Ἀλληλούϊα (γ΄).  Ἦχος πλ. δ΄ 

Ἀνάστηθι, Κύριε, εἰς τὴν 
ἀνάπαυσίν σου. 

Στίχ. Ὤμοσε Κύριος τῷ Δαυΐδ 

ἀλήθειαν καὶ οὐ μὴ ἀθετήσει 
αὐτήν. 

 Δόξα σοι, Κύριε, δόξα σοι. 

Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 

μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 
μεγαλύνομεν. 

ΚΟΙΝΩΝΙΚΟΝ ΤΕΤΑΡΤΗΣ 

Ἦχος δ΄ Ψαλμὸς ριε΄ (115) 

Ποτήριον σωτηρίου λήψομαι καὶ 
τὸ ὄνομα Κυρίου ἐπικαλέσομαι. 
Ἀλληλούια. 

Μετὰ τὴν Θείαν Κοινωνίαν. 

ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 

ἡμᾶς ἔσωσεν.  
ἦχος β΄ 

Ἀμήν ἀμήν ἀμήν. Εἰς ἄφεσιν 
ἁμαρτιῶν καὶ εἰς ζωὴν τὴν αἰώνιον. 

Πληρωθήτω τό στόμα ἡμῶν 
αἰνέσεώς σου, Κύριε, ὅπως 
ὑμνήσωμεν τήν δόξαν Σου, ὅτι 
ᾐξίωσας ἡμᾶς μετασχεῑν τῶν ᾁγίων 
μυστηρίων Σου. στήριξον ἡμᾶς ἐν 
τῶ σῶ ᾁγιασμῶ ὅλην τήν ἡμέραν 

μελετᾶν τήν δικαιοσύνην Σου. 
Ἀλληλουΐα, Ἀλληλουΐα, Ἀλληλουΐα. 

 Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρίς).     

ΙΕΡΕΥΣ: Δι’ εὐχῶν τῶν ἁγίων 

πατέρων ἡμῶν, Κύριε Ἰησοῦ Χρι-
στέ, ὁ Θεὸς ἡμῶν, ἐλέησον καὶ 
σῶσον ἡμᾶς. 

Ὁ Ἀναγνώστης: Ἀμήν. 

 
Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


